
〈虱。會須稽古補前愆。赤水遺珠不難索。仰公學問又日新。磨礱幸偶謫仙人。遥知議論到佳處。眉間喜氣常津津。我慙蹤跡浪萍梗。欲親棐几嗟因〉

〈循。飛双寥落絶問幅。渴心依約生埃塵。以膠投漆貴耐乆。回光借燭期知貧。情均骨肉非有素。白玉琢成心始固。莫學紛紛輕薄兒。世情飜覆成雲〉

〈雨。登雲依舊高嵳峩。指掌江山勝㮣多。佳眠風物未入夣。疑泛靈。槎游絳河。朅來乘興須一徃。飛觴爛醉横秋波。膺門况有金閨彦筆驅麗景森吟〉

〈哦。悠悠此志遂何日。欵叚相期踏雪過。洪文安公小隱集王世英秀才出示曾𡖖詩求和。　投筆文章壯志休。鳥經鶴訓漫心留。若爲一見開青眼。〉

〈解使三公出黑頭。望隴自應知可否。折潮須信妙源流。夜光明月無虛售。可忍庸人按劔求。葛勝仲丹陽集同子充逰堯祠。見交代李行正詩。追用〉

〈李太白舊韻。因亦次韻呈子充。　俗物敗人意。作吏七不堪。朅來東蒙遇歡友。角立傑出推江南。英材百汰揮利刃。夷量萬頃澄寒潭。弱齡文采照〉

〈金殿。荏苒立境衣猶藍。銅章來踏瑕丘皷。邑屋歡康無疾苦。春風郊外正酣酣。笑指叢祠雨驂舞。猛抛簿領亂回回。戯㸔油碧聲如雷。不遣韶光浪〉

〈湮滅。桃已蒸霞柳飛雪。超然危立俯河干。抱城清泗鳴驚湍。謫仙秀句但碑板。無復眞跡龍蛇蟠。君不見。聦明文思撫寰海。四表上下騰光彩。破椽〉

〈欺魄爐無煙豪氣英風亦何在。荒郊遺趾望中來遐想千古令人哀。祖龍巡幸亦𤨏𤨏從臣徒向蒼珉開。豪華豈復靈光殿。峻峗誰知季武臺。耿耿〉

〈星河挂䆫牗。未跨𡚖鞍猶捧手。同門早𡻕氣橫秋。年大飢寒依秩酒。俗儒醒醉尚不分。金馬玉麟名逺聞。小縣鳴弦煩卓令冷閣問字疲子雲。五斗〉

〈不𡚖俱委𤨏。邂逅爲僚天賛我。金蘭縞紵未足誇。嵇吕命駕何其賖官寺相望無百步。洋林正對河陽花。坐令莊舃吟忘越。亦復無心存魏闕。蒲酒〉

〈相從未有涯。祭竈請鄰纔一月。　山谷以寒巖子詩十二首作藁書。詞筆俱絶。裴繼之出示求䟦。因題絶句。　百篇詩已露玄關。欲免驚愚理亦難。〉

〈招得使君來帳下。不應饒舌坐豐干。　曾夣良傳惠然見存出闕字詩十有七篇。偶摭所遺成三篇紀謝。　未有𡚖資可買山。一封程奏便求閑。睢〉

〈睢去後容爭席碌碌羞來肯抱關。幻界已知都是夣。眞心自要識無還。尊前衮衮聴名理。坐遣窮愁一破顔。　清明時節訪溪山。消盡機心大智閑。〉

〈元亮孤舟𦕅自棹。尚平家事不相關。叩門雖幸千金顧。戀德翻嗟半日還。並水幽亭同歴覧。應憐瓢飲政晞顔。　居然埋照向窮山。誰識龍媒伏帝〉


〈閑。意氣雖吞雲夣澤。功名未羡玉門關身常靜退縁知止。心不傾邪畏好還。但恐縉紳公論在。招延行見覲威顔。葛立方𡚖愚集衛𡖖叔自青暘寄〉

